
He aha oti te Waewae Tuatahi Hïkoi  
ki te Kura ia Wiki?
Ko Waewae Tuatahi Hïkoi ki te Kura ia Wiki tëtahi hötaka e akiaki ana i ngä äkonga, ngä 
whänau me ngä kaitiaki kia haere ki te kura mä raro i te wä kotahi i te itinga rawa, ia wiki.

E matapaki ana tënei pukaiti i ngä painga ki a koutou ko äu tamariki o te hïkoi ki te kura,  
e titiro ana hoki ki ëtahi tikanga whaitake e taea ai tënei e koe.

Kei te äkina ngä äkonga ki te hïkoi haumaru tahi me ngä kaitiaki rätou ko ngä hoa, ki te 
whakauru ränei ki ngä kökiri hïkoi a te kura ina taea ënei.

Ka taea e ngä kura katoa ngä rauemi Waewae Tuatahi e tautoko nei i te hïkoi ki te kura  
i roto i te horopaki o te haumarutanga i te huarahi, te torotoro haere, te auahatanga me  
te äwhina i a Papatüänuku.

Mö ëtahi pärongo anö mö Waewae Tuatahi Hïkoi ki te Kura ia Wiki haere ki 
www.feetfirst.govt.nz.

E kï ana ngä mätua/kaitiaki e hïkoi tahi ana me ä 
rätou tamariki ki te kura kua kitea e rätou he huarahi 
pai tënei hei tütaki tangata, hei whakahoa haere, hei 

whakapau wä whai uara me ä rätou tamariki.



Te titiro a tëtahi matua 

Te körero mö Jackie
Ko tä mätou haere aratahi ko 1.4 km te roa, otirä e möhio ana ngä tamariki käore  
he tikanga kia haere mä runga motokä ina wehe atu mätou i te whare. Harikoa  
ana rätou ki te hïkoi te nuinga o ngä wä, te haere mä runga kuta ränei.

Ki tö mätou whänau he mea nui te noho ora, ä, ina taea, ka whakatauiratia e  
mäua ngä mätua ngä köwhiringa hauora. E möhio ana ngä tamariki kei te hïkoi 
mätou nö te mea rawa he pai mö mätou. Ko te tiaki i te taiao, te penapena moni,  
te whakahekenga hoki o te pökïkï i ngä küwaha o te kura, he painga täpiri ërä.  
He tino hari, he häkinakina hoki te hïkoi, te haere mä runga kuta ränei.

I te ara ki te kura ka whakamätauria e mätou te tätaki kupu, ka whakawai i ngä 
whaikörero akomanga, ka ako kia pëhea te whakawhiti haumaru, ka anga ränei  
kia mau i a mätou ngä hoa ka kitea ki tawhiti. Ka tae atu ä mäua tama ki te kura  
he püwhero ngä päpäringa, he kï tonu ngä pükahukahu i te püangi – rite rawa  
ki te mahi i taua mahi hira te ako.

I te ara ki te käinga ka körero mätou mö ngä aha i tuhi ai ngä tama i te wä tuhi 
körero, i rangona ränei hei rongo körero, ä, ka hono mai anö ëtahi atu tamariki ka 
rekareka ki te whai hoa i tä rätou hokinga ki te käinga. Ka kite mätou i te huringa  
o ngä mära i te huringa o ngä wätau, kua noho hoki hei tino take häkinakina mö ä 
mäua tama ngä wakakopi rahi i te papa whakatüranga i taha atu ai mätou i tënei 
tau. I tëtahi ahiahi i mätakitaki mätou i tëtahi whare e hïkina ana ki runga taraka!

He 
whakaparohe,
he häkinakina 

hoki!

Mätai tüähua äkonga

Isabella
Ki a au nei kia hïkoi koe ki te kura i ngä Rähina katoa kia 
ora atu koe. Tuarua, ka roa ngä rä möu, ä, ka tere anö te 
tipu përä i ngä kararehe. Tuatoru ka ora atu, ka whiti ake tö 
ähua. He mea pai te whiwhi nui i te püangi. He pai anö hoki 
te kite i ngä kararehe i te huarahi. He pai hoki ki a au te hïkoi 
i ngä Räapa.

He aha te take me hïkoi ki te kura?
He painga tä te hïkoi ki te kura mö ngä tamariki, mö ngä kaitiaki me te taiao.

Mä te hïkoi ki te kura, ka whiwhi ai ngä tamariki ki te püangi, ka häkinakina i te mahi hïkoi, 
ka whai wähi hoki:

ki te ako kia pëhea te huarahi e whakawhiti haumaru ai•	
ki te whakatupu i te kaha tüwehe•	
ki te ako i ngä tikanga pai mö äpöpö•	
ki te äwhina ki te whakaheke i te nui o te tükinotanga o te hau•	
ki te äwhina ki te whakaheke i tö rätou tapuwae waro•	
ki te häkinakina tahi me ö rätou hoa i te hïkoi•	
ki te tae whakahauora atu ki te kura, rite rawa ki te ako.•	

Mä te hïkoi ki te kura e hoatu wä ki ngä mätua me ngä kaitiaki e äkona ai ngä tamariki 
nohinohi ki ngä pükenga ä-huarahi me te haumarutanga whaiaro.

Ki te hïkoi koe - ka pai hoki äu tamariki ki te hïkoi.

He pai atu te hïkoi mö te taiao!
Ko te hïkoi te momo haere tino tauwhiro, tino pai ki te taiao. Kähore hoki töna utu!

E whakamahia nuitia ana e tätou katoa ö tätou motokä i tö mua rä, ahakoa mö ngä haere 
poto nei përä i te haere ki te kura. Heoi kei te whai wähi ënei haere poto ki te whakaputunga 
ake o ngä haurehu kati kötuhi i te hau takiwä, kei te täpiri hoki ki te whakapokenga o te  
hau i te käinga.

Mätai tüähua äkonga 
Meg
Ki töku whakaaro ko te kura katoa kia eke pahikara, kia kuta, 
kia hïkoi ränei nö te mea he penapena moni, ä, ka ähei koe 
te hoko kai hei kai. Tuarua ka ora atu koe, ka whiwhi hoki ki 
te püangi, he mea pai möu. He mea whakamahana i a koe, he 
äwhina hoki kia rite rawa koe ki te ako. Tuatoru, ka heke te nui o ngä motokä i te 
türanga motokä, i ngä huarahi anö hoki. Ki te hïkoi hoki ö mätua, ka ora tonu räua. 
Ki töku whakaaro he pai mö te hauora. Ko ënei tonu ngä take e whakaaro nei ahau 
ko te kura katoa kia hïkoi, kia eke pahikara, kia kuta ränei ki te kura. 

He rä kotahi o te rima, whiriwhiri kia kaua 
e taraiwa.

Me pëhea täku ako i aku tamariki mö 
te haumarutanga ä-huarahi?
E akiaki ana a Waewae Tuatahi i ngä mätua me ngä kaitiaki ki te whai whakaaro ki ngä 
ähuatanga o te haumarutanga ina hïkoi ana me ngä tamariki.

Ko ngä kaihaere whakaraerae o te huarahi ko ngä tamariki. Ehara rätou i te pakeke 
pakupaku nei, käore hoki rätou e titiro ki te ao pënei i te pakeke. He ngoikoretanga 
ä-tinana, ä-päpori, ä-hinengaro hoki ö rätou ki te whakarite whakatau märama mö te 
haumarutanga ä-huarahi. Me whakaako ngä pükenga haumarutanga ä-huarahi i te  
wä köhungahunga e ngä mätua me ngä kaitiaki, me tirotiro hoki ngä tamariki i a rätou  
e whakawhanake ana i aua pükenga i te wähi haumaru, i te wähi whakahaere hoki.

Ko koe anö te tauira matua mö te whanonga haumaru ä-huarahi, otirä ka ako ngä tamariki  
i ö tikanga pai me ö tikanga kino.

Mö ëtahi atu pärongo me pëhea äu tamariki e äkona ai ki te märamatanga ä-huarahi,  
me körero ki te kairuruku haumarutanga ä-huarahi i tö kaunihera, tirohia ränei ngä pukaiti 
Ringa Äwhina (Helping Hands) kua whakawhanaketia mä ngä mätua me ngä kaitiaki e  
ngä Pirihimana i www.police.govt.nz/service/yes/schools.html#SRSE

Arä anö tëtahi pukapuka mahinga mä ngä tamariki e tautoko ana i ngä körero i te pukaiti 
Ringa Äwhina. Kei te wätea tënei i te pirihimana äpiha mätauranga o te hau käinga, i te 
whare pirihimana tütata ränei.

Pëhea ki te kore e pai hei ara hïkoi mö äku 
tamariki te ara ki te kura?
Ki te kore e pai tö wähi noho mö te hïkoi, körero ki te kaunihera kia matapakitia te taiao  
mö te hïkoi.

Tërä e tika kia hïkoi ngä tamariki ko rätou anake ina pakeke haere. He mea nui kia ako ngä 
tamariki i ngä pükenga haumarutanga ä-huarahi, kia whakawhanake hoki i te mäiatanga 
i mua i te wä me hïkoi rätou ko rätou anake, ahakoa käore pea i te hïkoi ki te kura. Me möhio 
hoki ngä tamariki ki te whakatakoto whakatau haumaru ina heipü me whakarerekë te ara 
whakamahere nä te mahinga huarahi, me ërä atu mea.

Ëtahi whakaaro mö te hïkoi haumaru me tö 
tamaiti ki te kura 
Meatia te hïkoi tömua o te hïkoitanga ki te kura mä te whakamätau i tëtahi o ënei whakaaro:

Hïkoitia kotahi poraka (‘te waiho motokä ka hïkoi’ ränei): Waiho tö 
motokä i tëtahi türanga motokä haumaru i ëtahi poraka pea o te kura, ka hïkoi tahi i te 
toenga o te ara me äu tamariki. Ina möhio koe he mäia rawa, he haumaru hoki ö tamariki 
ki te hïkoi i ngä poraka whakamutunga ki te kura, tuku kia haere tahi me ngä hoa.

Me tiaki ki te köwhiri i tëtahi türanga motokä he haumaru tonu te ara ki te kura. Me 
matapaki tahi pea, me whakamahere i te ara me täu tamaiti, me te körero mö töna pai.

Pahi hïkoi: Tënei te hïkoitanga a ngä tamariki ki te kura i roto i tëtahi röpü whakahaere. 
Körero ki tö kura kia kite mënä he kaupapa pënei kë tö rätou, mënä ränei ka taea tëtahi  
te tïmata. Ka taea he pärongo äwhina te kite i www.landtransport.govt.nz/travel/school/
walking-school-buses/index.html.

Ngä röpü hïkoi kökau: Ka hïkoi tahi ngä tamariki me ö rätou mätua, kaitiaki ränei  
i ngä röpü tokoiti, röpü tokomaha ränei. Tërä e whakaae tahi pea ngä whänau ki te wähi 
tütaki me te wä o te wehenga.

Ka ähei ngä mätua te körero ki ngä kairuruku haumarutanga ä-huarahi i ngä kaunihera 
ä-rohe mö te whakaako i ä rätou tamariki ki te haerenga haumaru ki te kura. Kei ngä 
rauemi a ngä Pirihimana përä i a Ringa Äwhina (Helping Hands) me Tae Haumaru Ana  
ki te Käinga (Safely Home) ëtahi pärongo tino pai.

Räapa Hïkoi (Rähina, Rätü ränei, arä atu): Ki te kore koe e ähei te hïkoi ki  
te kura ia rä, whakamätau ki te köwhiri i te iti rawa he rä kotahi ia wiki e taea e koe.

Mätai tüähua äkonga 
Ella 
Ki töku whakaaro me hïkoi koe ki te kura ia Räapa. Tuatahi  
ka whiti koe ina hïkoi. Ki te haere koe mä runga motokä e  
kore koe e whiti. Tuarua, ki te hïkoi koe tërä e kitea pea he 
kararehe, tö tino kararehe. Tuatoru, e aroha ana ahau ki ngä 
Räapa nö te mea e aroha ana ahau ki te hïkoi. Ko ënei ngä 
take e hïkoi tonu ahau ki te kura.

Te titiro a tëtahi matua 

Te körero mö Phill
Ko te tïmata ki te mahi ia rä mä te hïkoi tahi më tö tamaiti i te püangi, me te tütaki ki 
ëtahi atu e noho tata mai ana, ki a au nei he tikanga pai tonu hei tïmata i te rä. Mö 
Phill, kua tinanatia te whakaaro. Ko Phill tëtahi kaitüao i tëtahi o ngä ara pahi hïkoi  
e toru o te kura tuatahi o tana tama, he auau tonu te hïkoi tahi me täna tama.

He täkuhu hoki a Phill e mahi ana i te käinga. E kite ana ia ahakoa ehara te hïkoi tahi 
me te kura pahi hïkoi i te örite o te oma, he pai tonu ki a ia te tüponotanga o tëtahi 
wä ki tawhiti atu o töna papamahi.

E akiaki ana a Phill i ngä mätua katoa kia whai whakaarohia te whakaurunga ki ngä 
kura pahi hïkoi. Kei roto i ngä painga kua kitea e ia ko ngä painga hauora mö ngä 
tamariki, ko te atawhai i te taiao, ko te hekenga o ngä utu penehïni, me te tütaki ki 
ëtahi hoa höu o te wä käinga.

Me whai whakaaro he pëhea e taea kia tino whai 
wähi rawa koe ki te hïkoitanga i äu tamariki ki  
te kura.

Ngä pätai he riterite tonu te pätaitai
Kia pëhea täku hïkoi tahi me taku tamaiti ki te kore au e whai täima?
Kähore rawa he tikanga ka iti ake te wä taraiwa i te wä hïkoi i ngä tamariki ki te kura. 
Kähore rawa ina whakaarohia e koe:

tatari ana kia mahana te motokä i tëtahi ata makariri•	
tango ana te motokä i te karäti, te türanga motokä ränei•	
tü ana mö te pehehïni•	
tatari ana i ngä rärangi motokä•	
kimi ana i tëtahi türanga motokä haumaru.•	

He pëhea e möhio ai ahau ka haumaru taku tamaiti ina hïkoi ana ki te kura?
E kaha akiaki ana a Waewae Tuatahi he mea nui kia tino tirotirohia te hïkoi a ngä tamariki nohinohi. 
Mä te hïkoi tahi me täu tamaiti e ähei koe te ako ki a ia ngä pükenga haumaru matua.

Whakamahia te wä hïkoi ki te kura ki te matapaki tahi me täu tamaiti ëtahi rautaki kia aha rätou  
ki te heipü ko rätou anake kei te hïkoi, ki te whakatata atu ki a rätou ëtahi tängata käore e pai rätou,  
ki te mataku hoki/ränei rätou.

Pëhea ki te mahue i täku tamaiti te kura pahi hïkoi?
Matapaki tahi më täu tamaiti kia aha ia ina mahue i a ia te kura pahi hïkoi. Me tiaki kei te möhio  
tö tamaiti ki te ara ki te käinga ina mahue ia i te haerenga ki te kura.

He pëhea e pai möku te hïkoi ina makere i a au täku tamaiti i te haere ki  
te mahi?
Mö ëtahi mätua me ëtahi kaitiaki, kore rawa e pai ki tö rätou momo oranga te hïkoi tahi me ngä 
tamariki ki te kura. Ko te makere i tëtahi atu tamaiti i tëtahi kura kë, ko te mea ränei kia tae moata  
ki te mahi ëtahi mea ka whakauaua pea i te hïkoinga ki te kura.

Kia whai whakaarohia te rärangi o ngä kaupapa whakaaro hïkoi i tënei aratohu, kia körero hoki  
ki ngä hoa me ngä hoa noho tata e tino möhio ana koe mö tä rätou tikanga mau i ngä tamariki  
ki te kura. Tërä koutou e ähei pea te wehe i te mahi.

Ngä hononga paetukutuku whai pänga:
www.feetfirst.govt.nz
www.police.govt.nz/service/yes/schools
www.roadsense.co.nz
www.livingstreets.org.nz
www.gearednz.co.nz – koti parewai kitakita mö te tamariki


